
				এই পাতাটির মুদ্রণ সংশোধন করা প্রয়োজন। 
দ্বিতীয় সৰ্গ । 象ー。
হাসিতে হাসিতে কন্দপ আবার, ধনুকে ঈষৎ করিল টঙ্কার,
শিহরে দানব দৈত্যরমণী ॥ পুনঃ ছয় রাগ রাগিণী ছত্রিশ, গীত বৃষ্টি করে ভুলে আশীবিষ,
নব নব রস উদ্রেক করি । পুনঃ সে ইন্দ্রিয় অবশ সঙ্গীতে, অসুর অসুরী শুনিতে শুনিতে,
চমকে চমকে উঠে শিহরি ॥ কতু বীর-রসে ধরিছে সুতার, দানব উঠিছে করি মার মার,
আবার সমরে পশিছে যেন । অমর নাশিতে ধরিছে ত্রিশূল, আবার যেন সে অমরের কুল
বিনাশে সংগ্রামে, ভাবিছে হেন ॥ কখন করুণা-সারিতে ভাসিয়া চলেছে ঐন্দ্রিল নয়ন মুছিয়া,
কখন অপত্য-স্নেহেতে ভোর । যেন সে কোলেতে হেরিছে কুমার, স্তনযুগে স্বতঃ বহে ক্ষীরধার,
এমনি ত্রিদিব-সঙ্গীত-ঘোর ॥

